
皇明從信錄卷二十八

　　　　　　　　　　　　　　秀水沈國元訂

世宗肅皇帝

壬午〈嘉靖元年〉

正月追錄平濠功封王守仁爲新逮伯○禮部尙書毛澄

等上言　皇上加恩本生御批帝后之上又各加一皇字

似于正統之親無別何以吿郊廟而布天下也不聽○乾

寧宫小室災楊廷和言火發風迅且迫清寧後殿豈興獻

帝后加稱　祖宗神靈或有未協者乎給事鄧繼曾主事

高尙賢等亦各上䟽　帝心動乃俛從廷議稱　孝宗爲

臺者慈壽　皇太后爲聖母興獻　帝后爲本生父母不

稱至而給事朱鳴陽因言清寧火災揆厥咎徵典禮矣中

實爲厲階葢禮旣徇私直言者始不見用希進者恃藩邸

之私而冒濫始多亂政者恃調護之私而大法始壞戚畹

恃宮掖之私始得妄求貴近恃逢迎之私始敢干預惟

皇上仰畏天變俯恤人言以端本而釐弊焉不報○陝西

甘州五衛軍大亂殺廵撫都御史許銘焚其屍

　〈按銘之死摠兵李降以私憾嗾部卒殺之及揭報兵部則稱銘酷刻激變軍士朝論竟無憑焉〉

兵部主事霍韜進三劄

　〈一言道問學修政事爲先務二言當問賦額登耗官簿增減之連朝久省記以興恐懼樽節之思三言諸司吏〉

--

　〈胥弊蠧宜一一嚴覈而整飭之至干其本又在上下之交昔　太祖貽謀惟日君臣同遊　宣宗召尙書夏原〉

　〈吉同遊西苑飲酒甚歡　英宗日召學士李賢面決政事　孝宗日召尙書劉大夏諮詢密謀　陛下不必遠〉

　〈法三代第近覲　祖宗亦可以得師矣䟽入報聞〉

御史馬紀請如國初之制設起居注官下所司知之○御

史朱衣給事中邵錫上䟽陳時政缺失

　〈衣謂近者言官屢進章䟽　陛下御批有日知道了有日口有旨了夫言知不言行力行之怠也言有旨而不〉

　〈言是非改過之吝也錫謂　陛下卽位以來政令旣出或半載而卽更奏請方行或期月而遂改卽如邇者冉〉

　〈府薪炭及官軍俸桹二事部臣屢執而不從中官一言而遂決詔書不信中外傳駭䟽入乃悉下所司〉

大能仁寺妖僧齊瑞竹正德閒謀領璽書金印賞賚無筭

帝從工部侍郎趙璜言簿錄財貲及玄明宮佛像毀刮金

骨一千三十兩悉給商以償宿逋○先是人有建議驩京

師諸滛寺者竟寢不行事屬禮部郎中屠應塤一夕發檄

徧京師悉從拆毀士論偉之

二月詔日聖母慈壽　皇太后敬相皇　考孝宗訓育朕

兄武宗蔚有令聞皇嫂表正宫闈母儀有年　聖租母貴

妃事我　憲宗澤𨺚啟佑本生父興憲王聰明仁孝本生

母興憲王妃莊敬勤儉誕育朕躬丕承前烈謹奉冊寶上

聖母尊號曰昭聖慈壽　皇太后皇嫂曰莊肅皇后又奉

聖母懿旨上　聖祖母尊號曰壽安皇太后本生父曰興

獻帝母日興國太后大禮旣舉洪恩誕敷布吿天下

